
Қазіргі таңда Қазақстан Республикасының ұлттық заңнамасы мен оның құқықтық саясаты 

жаңаша ілгері дамып келеді. 
Ұйымдар мен адамдардың бостандық қағидасына негізделген азаматтық қоғамды 

қалыптастыру – негізгі айқындалған бағыттардың бірі. Нарықтық экономика және жаһандану 
жағдайында Қазақстан Республикасы экономикасының қалыптасуы мен дамуы кезеңінде 
корпоративтік қатынастарды құқықтық реттеу маңызды мәселелердің бірі деуге болады. 

Еліміздің жоспарлы экономикадан нарықтық экономикаға көшуінің өзі, қоғам өмірінің 
барлық салаларына үлкен өзгерістер алып келді. Бүгінгі күні кәсіпкерлікті дамыту үшін жаңадан 
көптеген жағдайлар жасалынуда. Елдің жаңа экономикалық қатынастарға түсуі, оның дамуының 
мықты инфрақұрылымын құру, әрине, кәсіпкерліктің дамуынсыз жүзеге асуы мүмкін емес.   

Бұл жағдай корпорациялардың құқықтық жағдайын айқындауға тікелей серпіліс болып отыр. 
Жаһандану процестері, капитал концентрациясы, сыртқы экономикалық байланыстардың 

дамуы мемлекеттік емес, жеке-экономикалық яғни, шаруашылық жүргізуші субьектілер 
(корпорациялар мен бірлестікер) арасындағы қатынастардың қалыптасуын анықтайды. 

Осыған байланысты экономиканың құқықтық аспектілерін зерттеу рөлі артып отыр. Әсіресе, 
корпорациялардың еркін экономикалық кеңістік жағдайында қызметін үйлестіру үлкен мәселе. Осы 
құқықтық қатынастарды реттеу корпоративтік құқық саласына кіретін институтардың көмегімен 
жүзеге асырылады. 

Пайда табуды басшылыққа ала отырып, өзінің қызметін жүзеге асыратындардың ішінде 
басым көпшілігі кәсіпкерлік ұйымдар. Корпорациялар – өздерінің қызметін жүзеге асыру барысында 
орасан зор тәуекелдерге барады. Мұндай тәуекелге тіпті өзінің мүдделері де салынуы мүмкін. Демек, 
иеленуші тұлғалар мен қызметкерлер үшін белгіленген ережелер, нормалар бекітуге мәжбүр.  Осы 
нормаларды өзара жүйелендірілуі корпоривтік құқықтың қалыптасуындағы өзекті мәселелер 
қатарында жатыр. 

2019 жылғы жағдай бойынша Қазақстан Республикасының корпоративтік заңнамасының 
қалыптасып, дамып жатқанына еш күмәніміз жоқ. Қазақстанда корпоративтік қатынастарды реттеу 
ҚР Азаматтық кодексімен, ҚР «Акционерлік қоғамдар туралы» заңымен, ҚР «Бағалы қағаздар 
рыногы туралы», ҚР Азаматтық процессуалдық кодекспен, және өзге де заңдармен, заң актілерімен 
реттеледі. 

Қазіргі уақытта жеке ұйымдардың құқықтық қамтамасыз етілуі және заңнамаға нормативтік 
жаңалықтардың енгізілуі, біріншіден, Қазақстан Республикасында корпоративтік заңнаманың 
қалыптасып жатқанын, екіншіден, корпоративтік құқықтың ғылым ретінде және оқу пәні ретінде 
дамуымен байланыстыруға болады. 

Корпоративтік құқық әдебиеттерінде «капитал» сөзі мәндерінің алуан түрлілігі байқалады, 
оның ішінде заң, экономикалық, бухгалтерлік мағынада қолданылатын әр түрлі жағдайларда 
кездеседі. Осыған байланысты, корпоративтік құқық терминологиясының құрамында «legal capital» 
түсінігі орын алды(заңды немесе жарғылық капитал). 

Жарғылық капитал – мемлекет, басқа меншік иесі немесе құрылтайшы берген кәсіпорын 
мүлкінің мөлшерін сипаттап көрсетеді және алғашқыда, шаруашылық жүргізуші субъектілерді 
құрғанда, өндірістік капиталды, материалдық емес активтерді, айналым қаражаттарын сатып алудың 
көзі болып табылады. Оның қаражаттары есебінен бұрын айтылғандай кәсіпкерік қызметті жүзеге 
асыруға қажетті жағдайлар жасалады. Жарғылық капиталдың мөлшері шаруашылық қызмет 
үдерісінде өзгеріп отырады: негізгі капиталға жұмсалатын күрделі жұмсалым, пайда есебінен 
болатын айналым капиталының өсімі, тауар материалдық құндылықтарды бағалауға дейінгі және 
капиталдың басқа толықтырылуы нәтижесінде көбейеді, негізгі құралдарды шығару немесе беру, 
оның тозығын есептеу, зияндарды шығару, тауар – материалдық игіліктердің бағасын түсіру есебінен 
көшеді. 

Жарғылық капитал корпорация кредиторларының мүдделеріне кепілдік беретін, оның мүлкінің 
минималды мөлшерін анықтайды. Ол негізгі құралдар, басқа мүлік, материалдық активтері 
жиынтығынан тұрады. Олар корпорацияға оның құрылтайшылары және қатысушылары салған, 
құрылтай құжаттармен анықталған үлестерге қатысты болып келеді. 

Акционерлік қоғамның жарғылық капиталы. 
Акционерлік қоғамның жарғылық капиталы қоғам құрылған кезде қалыптасады: 

құрылтайшылар бір іспен  айналысуды көздеген кезде, олар бұл үшін өзінің мүлкін бөледі. Мүлікті 
құрылып жатқан акционерлік қоғамға пайдалануға, кейіннен мүліктің құнын өсіріп, пайда табуға, 
қаржылық кезең қорытындысымен акционерлер бұл мүлкінен дивиденттер алып пайданы өсіру 
мақсатында жарғылық капиталға қайта инвестициялауға құқылы. 

Сондықтан, экономикалық және технологиялық мағынада капиталды мүлік обьектілерінің 
жиынтығы ретінде қарастыруға болады. 

Осылайша, жарғылық капиталдың айқын функциясы - акционерлік қоғамның шаруашылық 
қызметінің мүліктік негізін қалыптастырады. Акцияның құрылтайшылар алдын ала енгiзетiн төлем 
мөлшерi қоғамның жарғылық капиталының ең төменгi мөлшерiнен кем болмауға және оны 
құрылтайшылар қоғам заңды тұлға ретiнде мемлекеттiк тiркелген күннен бастап отыз күн iшiнде 
толық төлеуге тиiс. Осы шарттардың орындалмауы акционерлік қоғамды құруға мүмкіндік бермейді.  

Акционерлердің мүддесін қорғау жарғылық капиталдың бірден-бір функциясы болып 
табылады: капиталды қалыптастыруға және қолдауға қойылған нақты талаптар акционерлерге 
төленетін дивиденттер мөлшерін, өздерінің міндеттемелері бойынша, әр құрылтайшыға тиесілі 
акциялар мөлшерін анықтауда дау-жанжалдарды болдырмайды. Әсіресе,акционерлік қоғамның  
жарғылық капиталына мүліктік (ақшалай емес) салымдар салынған кезде байқалады. Өйткені, 
акционерлік қоғамның жарғылық капиталы акцияларды ақшамен төлеу тәсілімен ғана емес, сонымен 
қатар басқа да кез –келген мүлік түрінен қалыптасуы мүмкін (мысалы, жалпы ереже ретінде 
қарастырылған Заңының 21 бабы АҚ туралы). 

Осылайша, жарғылық капиталының мөлшерін акционерлер мен кредиторлардың мүліктік 
мүдделерінің ең тқменгі мқлшері ретінде қарастыру керек. Акционерлік қоғамның жарғылық 
капиталының мөлшері акционерлер мен кредиторларға қолжетімді ақпарат ретінде қарастырылуы 
тиіс. Сол себепті, ол қоғамның жарғысы сияқты жария құжатта болуы керек. 

Қоғамның жарғылық капиталының ең төменгі мөлшері тиісті қаржы жылына арналған 
республикалық бюджет туралы Қазақстан Республикасының заңында белгіленген айлық есептік 
көрсеткіштің 50000 еселенген мөлшерінде болады. Қоғамның жарғылық капиталы 
құрылтайшылардың (жалғыз құрылтайшының) акцияларды олардың нақтылы құны бойынша және 
инвесторлардың о Заңда белгiленген талаптарға сәйкес айқындалатын орналастыру бағалары 
бойынша төлеуi арқылы қалыптастырылады және ол Қазақстан Республикасының ұлттық 
валютасымен көрсетiледі. Қайта ұйымдастыру нәтижесiнде құрылған қоғамның жарғылық 
капиталы Заңда белгiленген талаптарға сәйкес қалыптастырылады. 
 Акцияның құрылтайшылар алдын ала енгiзетiн төлем мөлшерi қоғамның жарғылық капиталының 
ең төменгi мөлшерiнен кем болмауға және оны құрылтайшылар қоғам заңды тұлға ретiнде 
мемлекеттiк тiркелген күннен бастап отыз күн iшiнде толық төлеуге тиiс. Қоғамның жарғылық 
капиталын ұлғайту қоғамның жарияланған акцияларын орналастыру арқылы жүзеге асырылады. 

Сондай-ақ, ҚР АҚ туралы заңының 2б. бойынша, осы Заңның ережелері Қазақстан 
Республикасының заң актілерінде көзделген ерекшеліктер ескеріле отырып қолданылады. Бұл 
белгілі бір қызмет түрін жүзеге асыратын акционерлік қоғамдардың ең аз мөлшеріне қойылатын 
талаптарға да байланысты. Мысалы, ҚР Бағалы қағаздар рыногы туралы заңының 46б. негізінде 
Қаржылық қадағалау агенттігі бағалы қағаздар рыногының кәсіби қатысушыларының жарғылық 
капиталдарының ең төменгі мөлшері (кәсіби қызмет түріне байланысты) 60000 - 300000 аек дейінгі 
диапазонында көрсетілген. Одан да жоғары талаптар екінші деңгейдегі банк жарғылық 
капиталдары үшін көрсетілген. Жаңадан құрылатын банк үшін жарғылық және меншікті 
капиталының ең төменгі мөлшері - 10 000 000 000 (он миллиард) теңге. Белгілі бір қызмет түріне 
қойылатын жарғылық капиталдың ең тқменгі мөлшері басқа да заң актілерімен  белгіленеді. 

Қазақстандық заңнаманың құрамында, сонымен бірге акционерлік қоғам акционерлерінің 
мүдделерін қорғайтын бірқатар нормалар көзделген. Мысалы, АҚ туралы заңының  22б. сәйкес, өз 
капиталының теріс мөлшері болған жағдайда немесе егер қоғамның өз капиталының мөлшері оның 
акциялары бойынша дивидендтер есептеу нәтижесінде теріс болса, қоғам Қазақстан 
Республикасының оңалту және банкроттық туралы заңнамасына сәйкес төлем қабiлетсiздiгi немесе 
дәрменсiздiк белгiлерiне сай келсе не аталған белгiлер қоғамда оның акциялары бойынша 
дивидендтер төлеу нәтижесiнде пайда болса, дивидендтерді есепке жазуға жол берілмейді. 

Жарғылық капиталды құрылтайшылармен қалыптастыру. 
Қоғамды құру кезінде оның акциялары міндетті түрде құрылтайшылардың арасында 

орналыстырылуы тиіс. Сондықтан бастапқы капитал оның құрылтайшыларының салымдарынан 

құралады. Әдетте, заң қоғамның жарғылық капиталдың төленуге тиіс ең төменгі мөлшерін, сондай-ақ 
құрылтайшылардың салымдарды салу шарттары мен тәртібін реттейді. Жоғарыда айтылғандай, АҚ 
туралы заңның 11б. акцияның құрылтайшылар алдын ала енгiзетiн төлем мөлшерi қоғамның 
жарғылық капиталының ең төменгi мөлшерiнен кем болмауға және оны құрылтайшылар қоғам 
заңды тұлға ретiнде мемлекеттiк тiркелген күннен бастап отыз күн iшiнде толық төлеуге тиiс. 

Қоғамның жарғылық капиталына салымдарды жүзеге асыру нысандары. 
Қоғамның жарғылық капиталына рұқсат етілген салымдарды салу нысандары әдетте заңмен , сондай-
ақ қоғамның жарғысында, құрылтай шартында немесе  қосымша акцияларды шығару шешімінде 
көзделеді. Жарғылық капиталға салым ретінде ақша, толық төленген акциялар және  өзге де мүліктер. 
ҚР АҚ туралы заңның 21б. сәйкес, қоғамның орналастырылатын акцияларына төлем жасауға ақша, 
мүліктік құқықтар (оның ішінде зияткерлік меншік объектілеріне құқықтар) және өзге де мүлік 
енгізілуі мүмкін. 

Сонымен қатар, АҚ туралы заңында көзделмесе де, салымдар ретінде құрылтайшылардың 
қоғамды құру жөніндегі қызметінің ақшалай бағалау, акционерлердің еңбек қызметі және 
шаруашылық жүргізу құқығындағы немесе жедел басқарудағы мүлік салым ретінде қабылданбайды. 

Ақшалай емес салымдар қоғамға толығымен мемлекеттік тіркеуге дейін берілуі тиіс. Мұндай 
талап қоғамға алған мүлкін еркін пайдалану қажеттілігімен негізделген. 

Акционерлік қоғамдардың жарғылық капиталын реттеу корпоративтік заңнаманың маңызды 
функцияларының бірі болып табылады. Бастапқы капитал АҚ құруда маңызды рөль ойнайды және 
мүліктік жай-күйінің кепілдігі ретінде көрініс табады. Сондықтан, атап айтқанда, жарғылық 
капиталының ең төменгі мөлшері заңнамамен орнатылуы тиіс. Мысалы, Қазақстанда айтарлықтай 
жоғары деңгейде қойылған. 

Сонымен қатар, заңанамалық реттеу бастапқы капиталды қалыптастыру талабымен ғана 
шектелмейді. Қоғамның капиталы жоғарыда айтылғандай,  кредиторлардың мүліктік мүдделерін 
қамтамасыз ету үшін қалыптасқанымен, қызметінің барлық уақытында капиталының мөлшері 
экономикалық тәуекелдерін жабуға жеткілікті болуы тиіс. Осыған байланысты корпоративтік 
заңнаманың бір бөлшегі ретінде капиталды қолдау туралы нормалар болып табылады. 

Капиталды сақтау және қолдау бойынша нақты шараларды қабылдау көзделген көрсеткіштерге 
байланысты. Капиталды қолдау ережелері әр жерде әр түрлі болып келеді. Мысалы, батыстағы кейбір 
елдер «solvency test» индикаторы бойынша жүзеге асырылады. Яғни, компанияның ағымдағы 
қарыздарды төлеу қабілеті ескеріледі. Басқалары «balance sheet test» индикаторн таңдайды. Бұл 
индикатор – компанияның  таза активтерінің құнына негізделеді. 

